
Nacionalni i konfesionalni odnosi u Nezavisnoj drza-
vi Hrvatskoj (NDH) predstavljaju veoma sloZeno pitanje,
posebno kada se radi o medusobnom odnosu Bosnjaka
i Hrvata, odnosno muslimana i katolika. SluZbena ide-
ologija Ustaskog pokreta, kao vladajuce i jedine dopu-
$tene politicke organizacije u NDH, polazila je od ideje
dr. Ante Starcevic¢a o visekonfesionalnoj hrvatskoj naciji
¢iji sastavni dio ¢ine i bosanskohercegovacki muslimani.
To je isticano i u zvani¢noj propagandi NDH, kao i istu-
pima drzavnih zvani¢nika. Etnicka i nacionalna poseb-
nost bosansko-hercegovackih muslimana (Bo$njaka) nije
priznavana, nego se isticalo da oni ¢ine “cvijet hrvatskog
naroda” ($to su bile Starcevieve rije¢i za muslimansko
plemstvo u Bosni). Medutim, brojni historijski izvori
ukazuju da je stvarnost bila potpuno drugacija, te da o
nekom osjecaju pripadnosti hrvatskoj naciji medu musli-
manskim narodnim masama u Bosni i Hercegovini nije
bilo ni govora.! Medu tim izvorima posebno mjesto ima-
ju izvjestaji i analize njemackih vojnih i obavjestajno-si-
gurnosnih sluzbenika, koji su kao vanjski posmatraci,
vodeni iskljucivo vojnim i politickim interesima Treceg
Reicha, nastojali $to realnije procijeniti stanje u NDH,
ukljucujudi i medusobne odnose katolika i muslimana.

Jedan od takvih izvjestaja je nastao i u njemackom

1 Opéirnije u knjizi “Bosna i Hercegovina u Drugom svjetskom ratu”
akademika Envera Redzi¢a (OKO, Sarajevo, 1998.), u kojoj sa pet ra-
zli¢itih gledista (u svjetlu njemacko-talijanske, NDH i cetnicke gra-
de, zatim pozicije bosnjacko-muslimanske politike i kona¢no grade i
politike komunista i NOP-a) razmatra nacionalne odnose i prilike u
Bosni i Hercegovini.

Radnom $tabu pri 2. gorskom zdrugu (Ar-
beitstaab bei 2. kroat. Geb.-Brigade). Ovaj
zdrug je bio jedna od jedinica Hrvatskog
domobranstva koje su ustrojene, organi-
zirane i obucene od strane Nijemaca i u
kojima su postojali posebni njemacki sta-
bovi i jedinice za obuku i podrsku. Stozer
2. gorskog zdruga se nalazio u Sarajevu
(kasnije i u Konjicu), a borbene jedini-
ce (dvije gorske pukovnije, 2.1 9., te dva
topnicka sklopa, tj. artiljerijska diviziona)
su bile rasporedene na osiguranju putnih
i zeljezni¢kih komunikacija Sarajevo -
Mostar i Sarajevo - ViSegrad. Izvjestaj,
odnosno analizu o poloZaju muslimana
u vojsci NDH potpisuje komandant Rad-
nog Staba (Fiihrer des Arbeitsstaab), kape-
tan (Hauptmann) po ¢inu, ¢ije ime nismo
uspjeli proditati. U svakom slucaju, radilo
se, ocigledno, o oficiru dobro upué¢enom
u bosansko-hercegovacke prilike, koji je
svoju analizu bazirao na dobro prouce-
nim c¢injenicama. Analiza je dovrSena
14. oktobra 1943. godine, na 9 stranica i
sa prilozenom kartom, te je izgleda bila
upucena drugim njemackim Stabovima,
ustanovama i jedinicama. Primjerak koji
smo koristili potic¢e iz dokumentacije nje-
macke 369. pjesacke divizije, odnosno
obavjestajnog (Ic) odjela njenog $taba.
Dokument je sa¢uvan u zbirci mikrofil-
mova nacionalnog arhiva SAD-a u Was-
hingtonu (National Archives and Record
Administration, publikacija T315, rolna
2155, f. 114-122. Nazalost, nismo uspjeli
pronaci kartu koja je uz njega priloZena.
Dokument donosimo u cijelosti, u prije-
vodu na bosanski jezik.
%%

Radni $tab kod 2. hrvatskog gorskog
zdruga (2. kroat. Geb.-Brigade)

Predmet: Muslimani u hrvatskim

oruzanim snagama?

2 Poput drugih njemackih oficira autor koristi
izraz “kroatische Wehrmacht”, $to smo prevodili

(Na osnovu usmene naredbe izrecene
5. 10. 1943. na skupu u Zagrebu)

Sadrzaj:

Posljedice mijesanja muslimana i kr-
$éana u hrvatskim jedinicama,

Mogucnosti ukljucivanja muslimana u
hrvatske oruzane snage,

Glavne tacke koje treba uzeti u obzir
pri rjeSavanju ovog pitanja,

Prijedlog.

Pitanju ukljucivanja muslimana u hr-
vatske oruzane snage se ne moZe prici sa
cisto vojnog gledista, nego se to pitanje
mora razmotriti i sa vojno-politickog as-
pekta.

L. Posljedice mijesanja muslimana i
krséana u hrvatskim jedinicama

S obzirom na religijske propise i obi-
caje, u jedinicama u kojima su izmijesani
kr$éani i muslimani Cesto dolazi do raznih
nesporazuma i situacija koje je vrlo tesko
ispravno rijesiti. Ovo je posebno izrazeno
kada su krséani porijeklom iz podrucja u
kojima muslimanski obilaji nisu opéepo-
znati.

Po shvatanju Ulema medZlisa u Sa-
rajevu (najviseg muslimanskog odbora),
jasno definisana muslimanska vjera je
osnovni uslov za istinsko vojnistvo musli-
mana; samo kroz vjeru muslimanski voj-
nik se odgaja na najvisu poZrtvovanost i
izdrZljivost.

Medutim, postoje mnogi mladi musli-
mani koji se strogo ne drZe vjerskih i obi-
Cajnih propisa, posebno kada su u manjini.
To se vecinom desava kako bi izbjegli ismi-
javanje od strane pripadnika drugih viera.
Svakako su strogo pobozni muslimani, Ci-
sto sa vojnog aspekta, mnogo pouzdaniji

kao hrvatske oruzane snage, iako se vjerovatno mi-
sli samo na Domobranstvo, kao regularnu vojsku
NDH. Pored nje, postojala je i Ustaska vojnica, kao
vojno krilo Ustaskog pokreta (sli¢cno njemackim
Waffen-SS trupama), te oruzni$tvo (Zandarmeri-
ja).

GRACANICKI GLASNIK 36/XVIII | GRADA



118

Jedna njemacka vojno-politicka analiza iz oktobra 1943. godine

nego oni koji svoje propise beskrupulozno
odbacuju.

Sa religioznog aspekta postoje sljedece
razlike u propisima za muslimane:

1. Musliman ne smije jesti nikakvu
hranu koja je spremljena sa svinjskom
mascu. Zbog ovoga Cesto dolazi do neodr-
Zivih situacija. Naprimjer; u jednom bun-
keru kod Konjica se nalazi 18 vojnika. Od
toga je 8 muslimana. Za ove treba posebno
i odvojeno kuhati hranu i nositi na poloZaj
udaljen otprilike tri kilometra od kuhinje.

2. Muslimani ne smiju piti alkoholna
pica.

3. Musliman mora poslije svakog pol-
nog odnosa, svakog zaprljanja i cak svake
onanije izvrsiti pranje (itavog tijela. Uz
to prije molitve mora izvriiti djelimicno
pranje tijela. Ovo je muslimanima, pri pri-
sustvu pripadnika drugih vjera, posebno
onih koji ne poznaju njihove propise od
malih nogu, skoro pa nemoguce.

4. Muslimanski vojnik mora pri moli-
tvi i u smjestaju, cak i pri konzumiranju
hrane ostati pokrivene glave. I ovo dovodi
do ismijavanja muslimana. U hrvatskim
oruzanim snagama postoji komanda:
“kape dole za molitvu!” Tu Cesto dolazi do
komicnih situacija, jer muslimani u ovoj
prilici moraju ostaviti kape na glavi po
propisima.

U austrijskim bosanskohercegovackim
regimentama su i pravoslavci i katolici ta-
koder morali nositi fes. No, zato su musli-
mani kao i kr$éani morali isti skidati prili-
kom molitve.

5. Isto tako, za muslimana je, primje-
rice, neugodno, ako ga izravno i ne vrije-
da, kada ga neko ispituje o njegovoj Zeni.
Postoji jos mnogo slicnih sitnica. Rezultat
ovoga je da osjecaj jedinstva medu vojni-
cima kako i izmedu oficira i vojnika opa-
da. Kod neuspjeha, kao i manjih gresaka u
okviru svakodnevne sluZbe, cesto prebacu-
ju krivnju jedni na druge. Ovdje valja pri-

mijetiti da pravoslavac nalazi mnogo vise
razumijevanja za obicaje muslimana nego
katolik. U ovom smislu, nikakvo razumije-
vanje ne pokazuju pravi Hrvati, dakle oni
koji nisu iz Bosne, to jest oni koji nikako
ne poznaju muslimanske obicaje. Vezuci se
za receno, Cesto u ovom smislu dolazi do
grubih povreda, posebno kada nadredeni
sa dozom podcjenjivanja pricaju o “Muji”.

I1. Mogucnosti ukljucivanja musli-
mana u hrvatske oruZane snage

Postoje tri mogucnosti kako se musli-
mani mogu ukljuciti u hrvatski wehrma-
cht:

1. Sastavljanje mijesanih jedinica, bez
obzira iz kojih podrucja hrvatske vojnici
dolaze, kao sto je slucaj i sada. Naprimjer,
kod 2. gorske pukovnije ima, pored musli-
mana, mnogo vojnika iz Srijema, Slavoni-
je i Zagorja, koji o obicajima muslimana
znaju jako malo.

2. Sastavljanje Cisto muslimanskih je-
dinica.

3. Sastavljanje bosanskih jedinica, koje
bi se sastojale od muslimana, pravoslavaca
i katolika, ali bi iskljucivo bile regrutirane
iz bosanskih podrucja, kako je bilo i u au-
strijskim B.H. regimentama, koje su se u
svjetskom ratu pokazale kao jako efektivne
borbene trupe.

Koja od navedenih opcija predstavija
najbolju, samo zavisi od politickih razma-
tranja.

1I1. Glavne tacke koje treba uzeti u
obzir pri rjeSavanju ovog pitanja

Sastavljanje potpuno mijesanih jedi-
nica bi samo onda bilo mogude i smisleno
kada bi hrvatska drzavna misao bila toliko
snazna da bi se odmah mogla nametnuti.
Kada ovo nije slucaj, jedinice se ne bi mo-
gle odrzati s obzirom na pod I. navedene
glavne tacke.

U svakom sluéaju je za rjeSenje ovog
pitanja potrebno razjasnjenje da li se na
Bosnu moze gledati kao na dio Hrvatske,

kao npr. Srijem, Slavonija i Zagorije ili ne.

U ovom treba obratiti paznju na slje-
dece:

1. Danasnje misljenje muslimana Bo-
sne 0 ovom pitanju:

Svi muslimani iz Bosne i Hercegovine
kako i pravoslavci su danas, kako i uvijek
do danas, misljenja da nisu Hrvati. Malu
iznimku sadinjava trenutno muslimansko
vodstvo u Zagrebu (zamjenik premijera
Kulenovic). Medutim je opce poznato, da
je navedeni izgubio ispravni osjecai® sa
muslimanskim stanovnistvom u Bosni.

Takoder medu muslimanima postoji
izraZeno misljenje, da Bosna treba imati
autonomiju ili barem neku vrstu politicke
samostalnosti u okvirima hrvatske drZave.

2. Ovdje se otprilike radi o podrucju
koje je na karti u dodatku oznaceno crve-
nim flomasterom.

U ovom podrucju Zzive, koliko je mo-
gude utvrditi s obzirom na zbunjujule
uslove u regionu, 1,100,000 pravoslavaca,
7-750,000 muslimana i 4-500,000 katoli-
ka.

3. Kratki pregled historijskog razvitka
Bosne

Useljenje Slavena u ovo podrudje je
dovrseno sredinom VII. stoljea. Medutim
izgleda, da su se u ovom tesko pristupac-
nom planinskom podrucju ocuvali i neki
drugi prijasnji stanovnici, kao npr. nesto
zapadnije Avari, koji su se uspjeli oéuvati
medu Slavenima.

Prvi put je ime “Bosna” historijski za-
biljezeno krajem VIII. stoljeca.

Do XII. stoljeca je Bosna konfliktno
podrucje izmedu Srba i Hrvata, medutim
uvijek ima lokalnu nezavisnost.

U ovom periodu pojam Bosne obuhva-
ta podrucje koje je na karti u dodatku ucr-
tano suhom olovkom.

Historijski je potvrdeno da je Bosna

3 Richtige fithlung.

samo u prvoj polovici XI. stoljeca bila hr-
vatska, pod Petrom Kresimirom III. Period
izrazite samostalnosti Bosne je sa kratkim
prekidima trajao od 1180 (drzava Kulina
Bana*) do 1463., kada je Bosna zauzeta od
strane Turaka.

Hrvatska je izgubila samostalnost ve¢
1102. godine, kada je Ugarski kralj Kolo-
man krunisan za kralja Hrvatske.

Srbija je izgubila samostalnost godine
1389. u bitci na Kosovo polju.’

Bosna je izgubila samostalnost godi-
ne 1463. kada je posljednji bosanski kralj
Stjepan Tomasevic ubijen u Jajcu od strane
turskog zapovjednika Mahmut Page.

Doba punog procvata Bosansko kra-
lievstvo je doZivjelo u drugoj polovini XIV.
stoljeca pod kraljem Stjepanom Tvrtkom.
Posebno valja obratiti paznju na to da
se pocetkom XII. stoljeca pocelo Siriti bo-
gumilsko vjerovanje u Bosni. Ova se vje-
ra odrzala do vremena Turaka, kada su
Bosanci® primili islam. I ova cinjenica je
Bosni u poredenju sa istocnim i zapadnim
susjedima dala odredenu posebnost.

Od 1463. do 1878. (okupacija Bosne)
Bosna je bila pod turskom viaséu. Ovaj
period je posebno bitan za oblikovanje sta-
novnistva koje se znatno razlikuje od osta-
log stanovnistva Hrvatske. Kroz Zenidbu
sa osmanlijama i drugim muslimanskim
elementima orijenta je slavenski arhetip’,
iako je bosanski familijarni jezik ostao
oéuvan, poprimio odredeni orijentalni
prizvuk.® Ovaj bosansko/muslimanski ele-
menat je postao novi balkanski produkt
islama, koji je kroz snagu islamske religije
ucvrstio svoje socijalne privilegije. Ovo tre-
ba posebno podvuéi s obzirom da se kroz
navedeno formirao konzervativni eleme-

4  “das Reich Kulin Bans”

5 Amselfeld.

6  Bosnier.

7 Urtypus.

8 “Einen gewissen orientalischen Schmelz”.

nat, koji nije htio ¢uti za nikakve novotari-
je, kao $to je izmedu ostalog i danas slucaj.

Od 1878. do 1918., Bosna se opet na-
lazila u djelimicnoj autonomiji kao kra-
ljeva zemlja Austro-Ugarske.® Austrija je
razumjela kako kroz organiziranu izgrad-
nju i jako vjestu politicku aktivnost moze
ucvrstiti vec postojeci bosanski nacionalni
osjecaj.

Ovom je najveci neprijatelj bila Srbija,
koja je medu pravoslavnim stanovnistvom
donekle istakla velikosrpsku misao.

Od 1918. do 1941. Bosna i Hercegovi-
na je bila dio jugoslavenske drZave. Ovo
je, tako receno, jedini period u kojem au-
tonomni napori Bosne nisu izlazili isprav-
no na vidjelo. Muslimani u ovom periodu
nisu samo stojali pred alternativama da se
moraju izjasniti kao Srbi ili Hrvati, nego
su dobro iskoristili pseudonim’ “Ja sam
Jugosloven™. Podrazumijeva se da Hrvati-
ma svjesni Bosnjaci'' izmedu hrvatske Sla-
vonije na sjeveru i hrvatske Dalmacije na
jugu ne odgovaraju. Nosilac hrvatske misli
(Bismarck Hrvatske) Dr. Ante Starcevi,
je morao izjaviti, da se u ovom podrucju
nalazi cvijece hrvatstva, te da se tu ocuvao
najcistiji rasni element. Ko i donekle po-
znaje prilike, zna, da to ne moZe biti tacno
u bilo kojem smislu. |

Ovo podrucje je mjesto susreta izmedu
Srba i Hrvata u smislu jezika, i interesan-
tno je da je Ljudevit Gaj iz bosanskoga je-
zika stvorio hrvatski knjizevni jezik™, te je
i Vuk KaradZzi¢ isto tako iz bosanskog jezi-
ka stvorio srpski knjiZevni jezik.

Iz citavog historijskog razvoja Bosne
proizlazi da ona ne pripada ni Hrvatima
ni Srbima. S obzirom na svoj etnicki, kul-
turoloski i religiozni razvitak, Bosna ima

9 Reichsland

10  Decknamen - U smislu pseudonima ili po-
gre$nog imena.

11  Bosniaken.

12 Schriftsprache

opravdanje za odredenu samoupravu.
Medutim, Bosna je premala da bi se mo-
glo stvoriti potpuno samostalno podrucje.
Posebno pod uticajem austrijskog vreme-
na Bosna se u kulturoloskom i privrednom
smislu tako razvila da je vezana uz ... (ne-
Citka rijec) hrvatske drZave, dakle zapad-
ni dio Balkana, ali ne uz Srbiju.

4." Razvoj Bosne poslije 1941. godi-
ne.

Pri ponovnom stvaranju hrvatske dr-
Zave, ustaSe su odmah pocele sa kroatizi-
ranjem Bosne. Pri tome su ucinjene naj-
krupnije greske. Veé na samom pocetku je
katoli¢ki fratar BoZidar Bralo izabran kao
pouzdanik Poglavnika za Bosnu. Poceo je
svoje djelovanje sa pokrstavanjem Zidova
iz Sarajeva. Podrazumijeva se da je i mu-
slimanima bio trn u oku.

Vec u maju 1941. poceli su klerikal-
ni ministri (npr. pouzdanik za bosansku
Krajinu dr. Guti¢ u maju 1941. godine)
pozivati na javni progon Srba. Muslima-
ni i Srbi su izigravani jedni protiv drugih,
vjerovatno zato da se broj ovih brojéano
nadmocnih elemenata smanji u odnosu na
katolicki elemenat, koji je u manjini.

Ovo je bila motivacija za stvaranje or-
ganizacije Cetnickih jedinica, jer su pravo-
slavci samo sa oruzjem u ruci mogli brani-
ti svoje ugroZene Zivote.

Sli¢no je i sa formiranjem musliman-
ske legije HadZiefendije u Tuzli. Podrazu-
mijeva se da su pojedini legionari koristili
svoje oruzje i za ubijanje pravoslavaca
radi personalnog bogacenja.

Kada je izbio rat sa Rusijom, komuni-
sticke vode iskoristise ionako tesku situaci-
ja i pocese stvarati jedinice komunistickih
partizana. Tako je doslo do haoticnih uslo-
va. Krivnju za ovo, stanovnistvo prebaci
Nijemcima.

13 Rije¢ nije moguce jasno procitati u izvoru.
14 U izvornom dokumentu omaskom navedeno
kao “7.)".

Dolazilo je do masovnih pogubljenja
pravoslavaca i muslimana, kao i masovnih
strijeljanja medu toboze komunistickim
stanovnistvom.

Muslimani tvrde da su do sada imali
100-150,000 zrtava. Naravno da su ove ci-
fre podlozne velikom pretjerivanju, ali bas
to je od najvece koristi za englesku pro-
pagandu koja pogotovo u ovom podrucju
ima velikih uspjeha.

Ustase su izgubile svaki znacaj u hrvat-
skom narodu i oruZanim snagama. Koliko
god su se ustase prije mrzile, sada je doslo
do toga da se ova mrznja pretvorila u po-
dcjenjivanje i danas skoro ne postoji oficir,
niti musliman, niti Bosnjak, koji se pri spo-
menu imena Ustasa ne podsmjehuje pod-
cjenjivacki. Danas vise ne postoji nacin, da
se ovo promjeni.

Muslimani, koji su do sada skoro pot-
puno uz nas,”®> pocinju u velikom broju
prelaziti partizanima. U sadasnjim uslovi-
ma medutim ne moze na ovom podrucju
dodi do regularnog privrednog Zivota.

Danas ne mozemo u bosanskom po-
drucju raunati na bilo kakvu potporu od
strane naroda. Pravoslavci su nasi izravni
neprijatelji, ocekuju kao Srbi pod uticajem
engleske propagande propast Njemacke u
najblizoj buducnosti (dva mjeseca!). Mu-
slimani pocinju kooperirati sa partizani-
ma. Komandant brigade u Tuzli, pukov-
nik Filipovi¢, musliman, je prije nekoliko
dana prebjegao partizanima, te se prica da
je tamo viden za sovjetskom zvijezdom na

kapi.te

15 ‘ginzlich auf unsere karte setzen” — doslovno:
potpuno igraju na na$u kartu, potpuno se klade na
na$u kartu.

16  Pukovnik Sulejman-beg Filipovi¢, zapovjed-
nik domobranskog Tuzlanskog zdruga, aktivni
saradnik NOP-a od pocetka rata, kasnije ¢lan Na-
cionalnog komiteta oslobodenja Jugoslavije, ¢lan
Predsjednistva ZAVNOBiH-a, general-major JNA
i ministar u prvoj jugoslavenskoj saveznoj vladi.

Jako lo$ uticaj”” imaju i nasrtaji kato-
licke crkve. Prije nekoliko dana, na pri-
mjer, Ulema MedZlis iz Sarajeva je osudio
slucaj gdje su muslimanska djeca, evakui-
sana iz podrucja koja su ugrozena Cetni-
cima, bivala krstena od strane katolickog
klera.

Ja danas, pod punom spoznajom sta-
nja, mogu smireno tvrditi da danas niko
u Bosni ne vjeruje u mogucnost sredivanja
ovih neprilika.

Jasno je, da u ovim prilikama, hrvat-
ski oficiri ne vieruju u mogucnost razvoja
hrvatskih oruzanih snaga sa nase strane.
Oni su skoro iskljucivo toliko preokupira-
ni politickim i privrednim prilikama, da
ne mogu iza¢i na kraj sa samim sobom, a
kamoli raditi na odbrambenom odgoju i
obuci svojih trupa.

Ja sam, medutim, uvjerenja da ni da-
nas nije kasno da se u ovom smislu prilike
dovedu u red, kada bi u podrucju Bosne
i Hercegovine bila formirana odredena
samostalna uprava u okviru hrvatske dr-
Zave. U ovom slucaju bi bilo moguce pri-
dobiti i dobar dio pravoslavaca, jer su i
muslimani danas skloni tome da sa pravo-
slavnim Srbima stvore kontakt. Bosanski
osjecaj Citavog stanovnistva je i danas jos
toliko velik, da postoji nada za sredivanje
prilike u ovom smislu.

Citavo stanovnistvo veé vise, napokon,
Zeli red i mir. Ali ne postoji hrvatski au-
toritet, do omraZenih ustasa, uz koje bi se
stanovnistvo moglo vezivati.

IV, Prijedlog

Kao zakljucak svega do sada navede-
nog, dolazimo do sljedeceg:

Formiranje Cisto muslimanskih jedi-
nica u hrvatskim oruZanim snagama bilo
bi negativna pojava, jer bi time doslo do
jos vece komplikacije lokalnih uslova. Je-
dan oficir muslimanskog Waffen-SS-a je

17  “Sehr boses Blut”.

12. 10. 1943. preko radija u
Sarajevu'® govorio o osveti
muslimanske  SS-divizije
nakon povratka u Bosnu.
Jasno je da se ista odnosi na
Cetnike-pravoslavce u Bosni.
U odnosu na muslimansko
vodstvo, koje je trenutno
potpuno razjedinjeno, po-
stoji i moguénost da ove
jedinice postanu potpuno
nepouzdane i da intaktno
prijedu na stranu partiza-
na. Jos opasnije bi bilo for-
miranje tzv. muslimanske
milicije (naoruZavanje sta-
novnistva za samoodbra-
nu).

Iste bi mogli posmatrati
kao naoruzane bandite. Ge-
neralno bi formiranje Cisto
muslimanskih jedinica bilo
besciljno, jer bi se iste mo-
rale posmatrati kao uperene
protiv pravoslavnog stanov-
nistva Bosne.

Ispravno bi rijesenje da-
kle bilo sljedele:

Organizacija mijeSanih
bosanskih jedinica u kojima

bi bili muslimani, pravoslavci i katolici, svi

— $to se podrazumijeva (iz Bosne)."”
Istovremeno bi za ispunjene ovog pri-

Ukazujem, medutim, i na to, da formi-
ranje bosanskih jedinica bez pravoslavaca

jedloga Bosna morala dobiti odredenu sa-

ne bi ispunilo svrhu.

moupravu u okviru hrvatske drZave.

Slicno rjesenje se koristilo i pri formi-

Kapetan i voda Radnog $taba
(potpis neditak)

18  Radio-Sarajevo, tj. Drzavna krugovalna po-
staja Sarajevo osnovana je sredinom 1942. godine.
19  Nekoliko zadnjih rije¢i je ovdje u dokumen-
tu prekrizeno i nemoguce ih je is¢itati; vidljive su

samo prve dvije rije¢i-aus Bosnien.

